
МОНГОЛ УЛСЫН ЗАСГИЙН ГАЗРЫН ТОГТООЛ

2014 оны 7 дугаар сарын 4ний өдөр Улаанбаатар хот

Дугаар 216

ЖУРАМ БАТЛАХ ТУХАЙ
Засгийн газрын тухай хуулийн 30 дугаар зүйлийн 1 дэх хэсэг, Ашигт малтмалын тухай хуулийн 9.1.1 дэх

заалтыг үндэслэн Монгол Улсын Засгийн газраас ТОГТООХ нь:
1. Баянгол  дүүргийн  шүүхийн  2013  оны  1  дүгээр  сарын 30ны өдрийн 70 дугаар шийтгэх тогтоол, 

Нийслэлийн  давж  заалдах шатны шүүхийн 2013 оны 4 дүгээр сарын 15ны өдрийн 285 дугаар магадлал, Монгол
Улсын Дээд шүүхийн хяналтын  шатны эрүүгийн хэргийн шүүх хуралдааны 2013 оны 6 дугаар сарын 19ний өдрийн 
312 дугаар тогтоолын дагуу хүчингүй болсон ашигт малтмалын   106 тусгай зөвшөөрлийн талбайд Ашигт малтмалын
тухай хуулийн дагуу сонгон шалгаруулалт явуулж тусгай зөвшөөрлийг шинээр олгоход сонгон шалгаруулалтад
оролцогчдын тэгш байдлыг хангасан, төр болон тусгай зөвшөөрөл эзэмшигчид эд хөрөнгийн хохиролгүй байдлаар
шийдвэрлэх үүднээс “Шүүхийн шийдвэрээр тусгай зөвшөөрөл нь хүчингүй болсон ашигт малтмалын хайгуулын болон
ашиглалтын 106 талбайд тусгай зөвшөөрөл олгох сонгон шалгаруулалтын   журам”ыг хавсралт ёсоор баталсугай.

2. Ашигт малтмалын 106 тусгай зөвшөөрлийн талбайд явуулах сонгон шалгаруулалтыг холбогдох хууль
тогтоомжид нийцүүлэн зохион байгуулж, хяналт тавьж ажиллахыг Уул уурхайн сайд Д.Ганхуягт даалгасугай.

Монгол Улсын Ерөнхий сайд                                           Н.АЛТАНХУЯГ
Уул уурхайн сайд                                                              Д.ГАНХУЯГ


